भारत सरकार

गृह मंत्रालय
राज्य सभा
अतारांकित प्रश्न संख्या 1019
दिनांक 29.07.2015/ 07 श्रावण, 1937 (शक) को उत्तर के लिए
ई-टूरिस्ट वीज़ा का प्रयोग कर रहे विदेशियों पर नजर
1019.   श्री टी. रतिनावेलः
क्या गृह मंत्री यह बताने की कृपा करेंगे कि :
(क) क्या यह सच है कि सरकार नियमति व्यापार गतिविधि के लिए ई-टूरिस्ट वीजा (ईटीवी) सुविधा का प्रयोग करने वाले विदेशियों पर कड़ी नजर रख रही है; 

(ख) क्या यह सच है कि ऐसे उद्देश्य के लिए एक ही शहर में बार-बार आने वाले ईटीवी आवेदकों की पहचान की जा रही है;
(ग) क्या यह सच है कि ईटीवी का प्रावधान मनोरंजन, पर्यटन, मित्रों या रिश्तेदारों से मिलने हेतु अनौपचारिक दौरे या अल्पावधि चिकित्सीय उपचार के अतिरिक्त केवल अनौपचारिक व्यापारिक दौरे के लिए है; और
(घ) यदि हां, तो तत्संबंधी ब्यौरा क्या है?
उत्तर
गृह मंत्रालय में राज्य मंत्री (श्री किरेन रिजिजू)
(क) से (घ)ː
भारत सरकार ने और अधिक संख्या में विदेशी पर्यटकों को आकर्षित करने के लिए दिनांक 27.11.2014 को ई-पर्यटक वीजा सुविधा की शुरुआत की है। इस योजना को आज की तारीख तक 09 हवाई अड्डों पर 74 देशों के लिए विस्तारित किया गया है।

वर्तमान में आईवीएफआरटी (इमिग्रेशन वीज़ा फॉरेनर्स रजिस्ट्रेशन एंड ट्रैकिंग) परियोजना वीजा के आवेदन और वीजा जारी करने की प्रक्रिया को सरल बनाने और साथ ही साथ देश के भीतर विदेशी नागरिकों के आवागमन की जानकारी को मजबूती प्रदान करने के लिए कार्यान्वित की जा रही है। विदेशी नागरिकों की गतिविधियों की नजदीकी से निगरानी के लिए ई-पर्यटक वीज़ा पर भारत में प्रवेश करने वाले प्रत्येक यात्री की एक विशिष्ट केस फाइल (यूसीएफ) रखी जाती है। यात्रियों का उपयुक्त डेमोग्राफिक और बायोग्राफिक डाटा प्राप्त किया जाता है और उनकी प्रोफाइलिंग की जाती है।

ई-पर्यटक वीज़ा उन विदेशी पर्यटकों के लिए है, जिनका भारत की यात्रा का एकमात्र उद्देश्य मनोरंजन, सैर-सपाटा, अल्पावधिक चिकित्सा उपचार, अनौपचारिक व्यावसायिक दौरा और दोस्तों एवं रिश्तेदारों से मुलाकात के लिए अनौपचारिक दौरा है।
----
